
Հաշվեքննության հիմքը
	Հաշվեքննիչ պալատի 2024 թվականի ապրիլի 26-ի թիվ 48‑Ա որոշում։

	Հաշվեքննության օբյեկտը
	ՀՀ պետական եկամուտների կոմիտե։

	Հաշվեքննության առարկան
	2024 թվականի պետական բյուջեի երեք ամիսների մուտքերի ձևավորման և ելքերի իրականացման կանոնակարգված գործունեություն:

	Հաշվեքննության առարկայի չափանիշները
	«ՀՀ 2024 թվականի պետական բյուջեի մասին» ՀՀ օրենք, «ՀՀ բյուջետային համակարգի մասին» ՀՀ օրենք, «Գանձապետական համակարգի մասին» ՀՀ օրենք, «Հանրային հատվածի կազմակերպությունների հաշվապահական հաշվառման մասին» ՀՀ օրենք, «Գնումների մասին» ՀՀ օրենք, ՀՀ հարկային օրենսգիրք, ՀՀ աշխատանքային օրենսգիրք, «Հարկային ծառայության մասին» ՀՀ օրենք, «Ներքին աուդիտի մասին» ՀՀ օրենք, ՀՀ կառավարության 04.05.2017թ. «Գնումների գործընթացի կազմակերպման կարգը հաստատելու և ՀՀ կառավարության 2011թ. փետրվարի 10‑ի N168-ն որոշումն ուժը կորցրած ճանաչելու մասին» որոշում և այլ իրավական ակտեր։

	Հաշվեքննությունն ընդգրկող ժամանակաշրջանը
	2024 թվականի հունվարի 1-ից մինչև 2024 թվականի մարտի 31-ը ներառյալ:

	Հաշվեքննության կատարման ժամկետը
	2024 մայիսի 2-ից մինչև 2024 թվականի հուլիսի 31-ը:

	Հաշվեքննության մեթոդաբանությունը
	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական, համապատասխանության և պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցների համաձայն։
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, վերլուծական ընթացակարգ և վերահաշվարկ ընթացակարգերը:

	Հաշվեքննությունն իրականացրած կառուցվածքային ստորաբաժանում
	Հաշվեքննությունն իրականացվել է Հաշվեքննիչ պալատի վեցերորդ վարչության կողմից, որի աշխատանքները համակարգում է Հաշվեքննիչ պալատի անդամ Հակոբ Միհրանյանը։





[bookmark: _Toc174020452]ԱՄՓՈՓԱԳԻՐ
Հաշվեքննության ենթակա ծրագրային միջոցառումներից երեքի մասով ՀՀ պետական եկամուտների կոմիտեի (այսուհետ՝ Կոմիտե) կողմից տեղեկատվություն չի ներկայացվել, որով սահմանափակվել է դրանց գծով կատարված ծախսերի օրինականության և հաշվետվությամբ արտացոլված տվյալ ցուցանիշների արժանահավատությունը գնահատելու հնարավորությունը։
Հաշվեքննության ենթարկված երեք ծրագրային միջոցառումների գծով անհամապատասխանություններ և խեղաթյուրումներ չեն հայտնաբերվել։ Մանրամասն ներկայացված է սույն ընթացիկ եզրակացության 4-ից 7-րդ գլուխներում։
Կոմիտեում 2023 թվականի պետական բյուջեի տարեկան կատարման հաշվեքննությամբ արձանագրված անհամապատասխանությունների և առաջարկությունների հետհսկողության արդյունքները ներկայացված են Հավելված 1-ում։

Հաշվեքննության ընթացքում «1102-12005 - Կուտակային հատկացումներ մասնակցի կենսաթոշակային հաշվին», «1205-12009 - Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» և «1023-11001 - Հարկային և մաքսային ծառայություններ» միջոցառումների շրջանակներում կատարված ընդամենը 60,551,295.94 հազ. դրամ դրամարկղային ծախսը հիմնավորող փաստաթղթերի վերաբերյալ հայցված տեղեկատվությունը Կոմիտեի կողմից չի ներկայացվել, որով սահմանափակվել է կատարված ծախսերի օրինականության և հաշվետվությամբ արտացոլված տվյալ ցուցանիշների արժանահավատությունը գնահատելու հնարավորությունը, որը կազմում է Կոմիտեի կողմից վերահսկվող 78,553,227.90 հազ. դրամ դրամարկղային ծախսի շուրջ 77.1%։ Հաշվեքննության ենթարկված երեք ծրագրային միջոցառումների գծով կատարված 17,782,140.37 հազ. դրամ (շուրջ 22.6%) ծախսի մասով անհամապատասխանություններ և խեղաթյուրումներ չեն արձանագրվել։
Հարկային մուտքերի ձևավորման գործընթացներն իրականացվում են ինքնաշխատ համակարգերով՝ Էլեկտրոնային ավտոմատացված համակարգերի միջոցով: Հաշվեքննիչ պալատի կողմից նշված էլեկտրոնային համակարգերը հաշվեքննության չեն ենթարկվել։
Կոմիտեում 2023 թվականի պետական բյուջեի տարեկան կատարման հաշվեքննության արդյունքերի վերաբերյալ ընթացիկ եզրակացությամբ արձանագրված 8 անհամապատասխանություններից 4-ը վերացված չեն, 2-ն ընթացքում են, 2-ն արդեն վերացված են, իսկ ներկայացված 5 առաջարկություններից միայն մեկն է ընդունվել Կոմիտեի կողմից։
Կոմիտեի 2024 թվականի երեք ամիսների ֆինանսական և համապատասխանության հաշվեքննության արդյունքներով արձանագրված այլ փաստերը և հետհսկողական գործընթացը ներկայացված են սույն ընթացիկ եզրակացության 6-րդ և 7-րդ բաժիններում։

57

· 
[bookmark: _Toc174020454]ԿՈՄԻՏԵԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ
Կոմիտեին որպես ծրագրերի կատարողի, 2024 թվականի պետական բյուջեի երեք ամիսների պլանով նախատեսվել է 80,994,760.10 հազ. դրամի ծախս, որն ավելացել է 862,533.79 հազ. դրամով և ճշտված պլանը կազմել է 81,857,293.89 հազ. դրամ, ֆինանսավորումը՝ 78,557,079.96 հազ. դրամ, փաստը (դրամարկղային ծախս)՝ 78,553,227.90 հազ. դրամ, իսկ փաստացի ծախսը՝ 79,837,796.26 հազ. դրամ։
Հաշվետու ժամանակահատվածում ճշտված պլանի նկատմամբ դրամարկղային ծախսը կազմել է 96.72%, ըստ ծրագրերի ցուցանիշները ներկայացված են Աղյուսակ 1-ում։
2024 թվականի պետական բյուջեի երեք ամիսների ցուցանիշներ - Աղյուսակ 1									(հազ.դրամ)
	Ծրագիր
	Հաշվետու ժամանակա-հատվածի պլան
	Հաշվետու ժամանակա-հատվածի ճշտված պլան
	Փաստ
	Փաստացի ծախս

	Ընդամենը

	80,994,760.10
	81,857,293.89
	78,553,227.90
	79,837,796.26

	1015
	Սոցիալական փաթեթների ապահովում

	-
	32,196.00
	31,809.00
	47,601.00

	1023
	Հարկային և մաքսային ծառայություններ

	7,203,760.10
	8,034,097.89
	5,960,050.10
	7,228,816.90

	1102
	Կենսաթոշակային ապահովություն

	44,550,000.00
	44,550,000.00
	44,526,229.77
	44,526,229.77

	1205
	Սոցիալական ապահովություն

	12,825,000.00
	12,825,000.00
	11,619,139.03
	11,619,139.03

	1239
	Հիպոթեքային վարկի վճարված տոկոսների գումարի վերադարձ
	16,416,000.00
	16,416,000.00
	16,416,000.00
	16,416,000.00

	1235
	Թվային փոխակերպման գործընթացի իրականացում
	-
	-
	-
	-

1. [bookmark: _ՇԵՆՔԵՐԻ_ՎԵՐԱԳՆԱՀԱՏՄԱՆ_ԳՈՐԾԸՆԹԱՑ]1102-12005 «ԿՈՒՏԱԿԱՅԻՆ ՀԱՏԿԱՑՈՒՄՆԵՐ ՄԱՍՆԱԿՑԻ ԿԵՆՍԱԹՈՇԱԿԱՅԻՆ ՀԱՇՎԻՆ» ՄԻՋՈՑԱՌՈՒՄ
«1102-12005 - Կուտակային հատկացումներ մասնակցի կենսաթոշակային հաշվին» միջոցառման շրջանակներում 2024 թվականի երեք ամիսների պլանով Կոմիտեին նախատեսվել է հատկացնել 44,550,000.00 հազ. դրամ։ Դրամարկղային ծախսը կազմել է 44,526,229.77 հազ. դրամ՝ ճշտված պլանի 99.95%-ը։
Կոմիտեից հայցվել է տեղեկատվություն Կոմիտեի կողմից 2024 թվականի 3 ամիսների ընթացքում «Կուտակային հատկացումներ մասնակցի կենսաթոշակային հաշվին» միջոցառման շրջանակներում կատարված ծախսը հիմնավորող փաստաթղթերի վերաբերյալ, ինչը չի տրամադրվել, որով սահմանափակվել է հաշվետվությամբ արտացոլված տվյալ ցուցանիշի արժանահավատությունը գնահատելու հնարավորությունը։

Կոմիտեի մեկնաբանությունը
Կոմիտեի կողմից հաշվեքննողին վերոգրյալ ծրագրի միջոցառման գծով անհրաժեշտ տեղեկատվությունը սահմանված ժամկետներում չտրամադրելը պայմանավորված է` տեղեկատվության արտածման ծավալների մեծությամբ, ինչպես նաև Կոմիտեի «Տեղեկատվական տեխնոլոգիաների» վարչության լուծարմամբ և «Ջի Սոլյուշնս» ՊՈԱԿ-ի ստեղծմամբ, որի ընթացքում առաջացել են որոշակի կազմակերպչական և տեխնիկական միջոցառումներով պայմանավորված խնդիրներ:
Հաշվի առնելով, որ Հաշվեքննիչ պալատի 2024 թվականի հուլիսի 18-ի թվի 79‑Ա որոշման համաձայն Կոմիտեում նախատեսվում է իրականացնել 2024 թվականի պետական բյուջեի կատարման վեց ամիսների հաշվեքննություն, ուստի հայցվող տեղեկատվությունը անհրաժեշտության դեպքում կտրամադրվի 2024 թվականի առաջին կիսամյակի ժամանակահատվածի համար։

Հաշվեքննողների մեկնաբանություն
Վերը նշված տեղեկատվության ներկայացման պահանջը 2024 թվականի առաջին կիսամյակի հաշվեքննության շրջանակներում արդիական է։



1205-12009 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ԺԱՄԱՆԱԿ ԶԻՆԾԱՌԱՅՈՂՆԵՐԻ ԿՅԱՆՔԻՆ ԿԱՄ ԱՌՈՂՋՈՒԹՅԱՆԸ ՊԱՏՃԱՌՎԱԾ ՎՆԱՍՆԵՐԻ ՀԱՏՈՒՑՈՒՄ» ՄԻՋՈՑԱՌՈՒՄ
«1205-12009 - Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» միջոցառման շրջանակներում 2024 թվականի երեք ամիսների պլանով Կոմիտեին նախատեսվել է հատկացնել 12,825,000.00 հազ. դրամ։ Դրամարկղային ծախսը կազմել է 11,619,139.03 հազ. դրամ՝ ճշտված պլանի 90.60%-ը։
Կոմիտեից հայցվել է տեղեկատվություն 2024 թվականի 3 ամիսների ընթացքում «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցում» միջոցառման շրջանակներում կատարված ծախսը հիմնավորող փաստաթղթերի վերաբերյալ, ինչը չի տրամադրվել, որով սահմանափակվել է հաշվետվությամբ արտացոլված տվյալ ցուցանիշի արժանահավատությունը գնահատելու հնարավորությունը։

Կոմիտեի մեկնաբանությունը
Վերոգրյալ կետի հետ կապված Կոմիտեն համանման դիրքորոշում հայտնել է 2024 թվականի առաջին եռամսյակի կատարման Հայաստանի Հանրապետության հաշվեքննիչ պալատի հաշվեքննության արձանագրության վերաբերյալ նկատառումների 5-րդ կետում:

Հաշվեքննողների մեկնաբանություն
Վերը նշված տեղեկատվության ներկայացման պահանջը 2024 թվականի առաջին կիսամյակի հաշվեքննության շրջանակներում արդիական է։



ՀԱՐԿԱՅԻՆ ԵԿԱՄՈՒՏՆԵՐ
2024 թվականի երեք ամիսների համար սահմանվել էր 543.6 մլրդ դրամի հարկերի և տուրքերի ստացում։ Կառավարության կողմից կատարված փոփոխությունների արդյունքում 2024 թվականի երեք ամիսների ճշտված պլանը կազմել է 544.2 մլրդ դրամ։ Դրա դիմաց ՀՀ պետական բյուջե են մուտքագրվել 500.6 մլրդ դրամ հարկային եկամուտներ և տուրքեր՝ ապահովելով 92% կատարողական։
Հարկային մուտքերի ձևավորման գործընթացներն իրականացվում են ինքնաշխատ համակարգերով։ Տնտեսվարողների կողմից հաշվետվությունները և մաքսային հայտարարագրերը ներկայացվում են Էլեկտրոնային ավտոմատացված համակարգերի միջոցով:
Հաշվեքննիչ պալատի կողմից նշված էլեկտրոնային համակարգերը հաշվեքննության չեն ենթարկվել։

Կոմիտեի մեկնաբանությունը
Կոմիտեի կողմից վերահսկվող մուտքերի (հարկային եկամուտների) վերաբերյալ ներկայացված տեղեկատվության կապակցությամբ նկատառումներ չունենք։



ՈՉ ՆՅՈՒԹԱԿԱՆ ԱԿՏԻՎՆԵՐ
2024 թվականի մարտի 31-ի դրությամբ Կոմիտեի կողմից ներկայացված տեղեկատվության համաձայն՝ հաշվառված է շուրջ 5.25 մլրդ դրամ սկզբնական արժեքով ոչ նյութական ակտիվ, որի մաշվածությունը կազմում է շուրջ 3.98 մլրդ դրամ, իսկ հաշվեկշռային արժեքը՝ շուրջ 1.27 մլրդ դրամ։
Հաշվեքննության շրջանակներում հայցվել է Կոմիտեի կողմից շահագործվող էլեկտրոնային համակարգերի, շտեմարանների վերաբերյալ տեղեկատվություն, մասնավորապես.
· շտեմարանի /էլ. համակարգի անվանում,
· շտեմարանի հակիրճ նկարագարություն,
· տեսակը (էլեկտրոնային/թղթային),
· թվայնացվածության վերաբերյալ (շտեմարանում առկա փաստաթղթերի որ մասն է թվայնացված, որ մասը՝ լուսապատճենների տարբերակով),
· շահագործող ստորաբաժանում(ներ),
· ներդրման ամսաթիվ,
· շտեմարանի կիրառմամբ իրականացվող գործընթաների / գործառույթների բովանդակային նկարագրություն,
· ծրագրային ապահովման մատակարարը / տեխնիկական աջակցություն իրականացնող կազմակերպությունը,
· այլ համակարգերի հետ կապը / կախվածությունը,
· համակարգին հասանելություն ունեցող այլ գերատեսչությունները,
· սեփականության իրավունքի տեսակը։
Հայցված տեղեկատվությունը, ինչպես նաև 2023 թվականի տարեվերջի դրությամբ գույքագրման ակտերը Կոմիտեի կողմից չեն տրամադրվել։

Կոմիտեի մեկնաբանությունը
Հաշվեքննողի կողմից վերոգրյալ կետի շրջանակներում արձանագրվել է, որ Կոմիտեից հայցվել է տեղեկատվություն շահագործվող էլեկտրոնային համակարգերի և շտեմարանների վերաբերյալ, որը չի տրամադրվել:
Այս կապակցությամբ հայտնում ենք, որ անհրաժեշտ է հաշվեքննողի կողմից ներկայացնել պարզաբանում, թե հաշվեքննության, որ հարցերի լուծման համար է անհրաժեշտ նման տեղեկատվությունների ներկայացումը: Օրինակ` համակարգին հասանելիություն ունեցող այլ գերատեսչությունների վերաբերյալ տեղեկատվությունը որոշ դեպքերում պետական կառավարման մարմիններին տրամադրվում է գաղտնի որոշումների հիման վրա:
Ելնելով վերոգրյալից` հաշվեքննողին առաջարկում ենք պահանջվող տեղեկատվությանը անդրադառնալ Կոմիտեի վեց ամիսների հաշվեքննության ընթացքում, ներկայացնելով համապատասխան հիմնավորումներ:

Հաշվեքննողների մեկնաբանություն
«Հաշվեքննիչ պալատի մասին» 2018 թվականի հունվարի 16-ի օրենքի 36-րդ հոդվածի 1-ին մասի 2-րդ կետի  համաձայն՝ «Հաշվեքննողն իրավասու է  տվյալ ծրագրային կետի շրջանակում հաշվեքննության օբյեկտի ղեկավարից կամ նրան փոխարինող անձից պահանջելու հաշվեքննության առարկային առնչվող առկա էլեկտրոնային  շտեմարաններին հասանելիություն, փաստաթղթեր, անհրաժեշտ տեղեկանքներ, տեղեկատվություն, հաշվապահական հաշվետվություններ, դրանցից դուրս գրելու տեղեկություններ և ստանալու պարզաբանումներ: Օրենքով գաղտնիք համարվող  տեղեկատվությանը հաշվեքննողը կարող է ծանոթանալ տվյալ գաղտնիքի համար օրենքով սահմանված դեպքում և կարգով:» (Նշված դրույթը «Հաշվեքննիչ պալատի մասին» օրենքի 59-րդ հոդվածի 7-րդ մասի համաձայն գործում է մինչև 2025 թվականի հունվարի 1‑ը, որից հետո ուժի մեջ է մտնում համանման հարաբերությունների նույնաբովանդակ հստակեցված կարգավորումը)։  
Բացի այդ, համաձայն «Հաշվեքննիչ պալատի մասին» օրենքի 33-րդ հոդվածի 1-ին մասի՝«Հաշվեքննության օբյեկտի պաշտոնատար անձը պարտավոր է․ 
· հաշվեքննողի առաջարկած ժամկետում, որը չի կարող պակաս լինել երեք աշխատանքային օրից, տրամադրել հաշվեքննության առարկայի վերաբերյալ ամբողջական և ճշգրիտ տեղեկատվություն և փաստաթղթեր,
· կազմակերպել և ապահովել հաշվեքննողի մասնակցությամբ հաշվեքննության ընթացակարգերի իրականացումը, այդ թվում՝ հաշվեքննողի պահանջով կազմակերպել հաշվեքննողի մասնակցությամբ հաշվառման (գույքագրման) իրականացում, ստորագրել բանավոր հարցման արձանագրությունները՝ ըստ անհրաժեշտության արձանագրությանը կից ներկայացնելով արձանագրության բովանդակության վերաբերյալ գրավոր առարկություններ,
·  չխոչընդոտել հաշվեքննության ընթացքը»։
Նույն հոդվածի 3-րդ մասի համաձայն՝ «Հաշվեքննողի՝ հաշվեքննությանը վերաբերող՝ սույն օրենքով սահմանված իրավունքներից բխող պահանջները պարտադիր են հաշվեքննության օբյեկտի պաշտոնատար անձանց համար»։
Նշված իրավակարգավորումների նպատակը Հաշվեքննիչ պալատին վերապահված գործառույթների և Օրենքի 3-րդ հոդվածով սահմանված՝ հաշվեքննությունների իրականացմամբ հանրային ֆինանսների և սեփականության ոլորտում օրինականության և արդյունավետության պահպանման վերաբերյալ հանրությանն ու Ազգային ժողով ժամանակին մասնագիտական ու անկողմնակալ տեղեկատվություն ներկայացնելն է։

Կոմիտեում 2023 թվականի պետական բյուջեի տարեկան կատարման հաշվեքննության արդյունքների վերաբերյալ ընթացիկ եզրակացությամբ արձանագրվել են 8 անհամապատասխանություններ և ներկայացվել են 5 առաջարկություններ։ Արձանագրված անհամապատասխանություններից 4-ը վերացված չեն, 2-ն ընթացքում են, իսկ 2-ն արդեն վերացված են։ Ներկայացված առաջարկություններից միայն մեկն է ընդունվել Կոմիտեի կողմից (Հավելված 1)։

Կոմիտեի մեկնաբանությունը
Հաշվեքննողի կողմից Կոմիտեի 2024 թվականի առաջին երեք ամիսների հաշվեքննության արձանագրության մեջ 2023 թվականի պետական բյուջեի տարեկան կատարման հաշվեքննության արդյունքների վերաբերյալ հետհսկողական գործընթացի ներառումը անընդունելի է և չհիմնավորված, ինչով պայմանավորված առաջարկում ենք վերջինս հանել արձանագրությունից:
Բացի այդ, Կոմիտեն 2023 թվականի պետական բյուջեի տարեկան կատարման հաշվեքննության արդյունքների գծով հետհսկողական գործընթացում (հավելված 1) ներկայացված առաջարկությունների մասին (2023 թվականի հաշվեքննության եռամսյակների ընթացքում) բազմիցս հայտնել է իր դիրքորոշումը և այլ առաջարկություններ չունի:

Հաշվեքննողների մեկնաբանություն
Կոմիտեի մեկնաբանության մեջ՝ «2023 թվականի պետական բյուջեի տարեկան կատարման հաշվեքննության արդյունքների վերաբերյալ հետհսկողական գործընթացի ներառումը անընդունելի է և չհիմնավորված» ձևակերպման հիմնավորումը բացահայտված չէ և այդպիսի առաջարկն ուղղակիորեն հակասության մեջ է «Հաշվեքննիչ պալատի մասին» ՀՀ օրենքով սահմանված կարգավորումների հետ՝ ներառյալ Օրենքի.
· 4-րդ հոդվածի 1-ին մասի 1-ին կետով սահմանված է հաշվեքննություն հասկացությունը, համաձայն որի այն՝ «հաշվեքննության առարկան կարգավորող իրավական ակտերով և (կամ) քաղաքացիաիրավական հարաբերությունների շրջանակում կնքված գործարքներով սահմանված չափանիշների ու պահանջների և (կամ) Հաշվեքննիչ պալատի հաշվեքննության մեթոդաբանությանը և (կամ) ուղեցույցներին համապատասխան ընտրված այլ չափանիշների պահպանման գնահատում և հաշվեքննության արդյունքով ներկայացված առաջարկությունների կատարման հետհսկողությունն ․․․»
· 22-րդ հոդվածի 1-ին մասով սահմանված է, որ «Հաշվեքննության գործընթացը բաղկացած է հաշվեքննության իրականացման (այդ թվում՝ պլանավորման, կատարման և հաշվետվության) ու հետհսկողության փուլերից։»

Հաշվի առնելով 2023 թվականի պետական բյուջեի կատարման նկատմամբ հաշվեքննությամբ արձանագրված խնդիրների լուծված չլինելու հանգամանքը, ՀՀ պետական եկամուտների կոմիտեին առաջարկվում է.
1. 2023 թվականի պետական բյուջեի տարեկան կատարման հաշվեքննությամբ ներկայացված առաջարկությունների իրագործման նպատակով հաստատել միջոցառումների ծրագիր՝ յուրաքանչյուր միջոցառման համար սահմանելով պատասխանատու ստորաբաժանում(ներ)ը և միջոցառման կատարման ժամանակացույցը։


Հաշվեքննիչ պալատի անդամ՝

Հ.ՄԻՀՐԱՆՅԱՆ

Հավելված 1 - Հաշվեքննիչ պալատի կողմից Կոմիտեում 2023 թվականի պետական բյուջեի տարեկան կատարման հաշվեքննության արդյունքների վերաբերյալ ընթացիկ եզրակացություններում արձանագրված անհամապատասխանությունների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվության տրամադրման ձևաչափ
ա) Տեղեկատվություն նախորդ ընթացիկ եզրակացություններում Հաշվեքննիչ պալատի կողմից ներկայացված առաջարկությունների կատարման ընթացքի վերբերյալ.
	հ/հ
	Առաջարկություն
	Ընդունելի է/
Ընդունելի չէ
	Կատարված է/
Ընթացքում է
	Հիմնավորումներ
	Հաշվեքննողի մեկնաբանությունը

	1
	Միջոցներ ձեռնարկել ՀՀ աշխատանքային օրենսգրքով սահմանված գիշերային աշխատանքի համար առանձին կատեգորիաների աշխատողներին հասանելիք հավելումների հաշվարկման և վճարման ուղղությամբ։
	Ընդունելի է
	Ընթացքում է
	Դիրքորոշումը մանրամասն ներկայացվում է սույն փաստաթղթի «Հետհսկողական գործընթաց» գլխի «Անհամապատասխանություններ և խեղաթյուրումներ» բաժնի 1-ին կետում:
	Հաշվեքննողների մեկնաբանությունը ներկայացված է սույն փաստաթղթի «Հետհսկողական գործընթաց» գլխի «Անհամապատասխանություններ և խեղաթյուրումներ» բաժնի 1-ին կետում։

	2
	Միջոցներ ձեռնարկել Շահագործվող ավտոտրանսպորտային միջոցների վառելիքի փաստացի ծախսը՝ սկզբնական հաշվառման փաստաթղթերում՝ երթուղային թերթիկներում օրական կամ ամսական վազքի ցուցմունքների հիմա վրա ճանաչելու և ձևակերպելու համար։
	Ընդունելի չէ
	
	Կոմիտեն չի ընդունում հաշվեքննողի կողմից ներկայացված առաջարկությունը, որի վերաբերյալ դիրքորոշումը մանրամասն ներկայացվում է սույն փաստաթղթի «Հետհսկողական գործընթաց» գլխի «Անհամապատասխանություններ և խեղաթյուրումներ» բաժնի 3-րդ կետում։
	Հաշվեքննողների մեկնաբանությունը ներկայացված է սույն փաստաթղթի «Հետհսկողական գործընթաց» գլխի «Անհամապատասխանություններ և խեղաթյուրումներ» բաժնի 3-րդ կետում։

	Միջոցներ ձեռնարկել Կոմիտեի կողմից վերահսկվող՝ պետությանը պատկանող ակտիվների և պարտավորությունների հաշվապահական հաշվառումը ՀՀՀՀՀՀՍ-ի պահանջներին և հաշվային պլանին համապատասխան վարելու ուղղությամբ։
	Ընդունելի չէ
	
	Կոմիտեն չի ընդունում հաշվեքննողի կողմից ներկայացված առաջարկությունը, որի վերաբերյալ դիրքորոշումը մանրամասն ներկայացվում է սույն փաստաթղթի «Հետհսկողական գործընթաց» գլխի «Անհամապատասխանություններ և խեղաթյուրումներ» բաժնի 6-րդ կետում։
	Հաշվեքննողների մեկնաբանությունը ներկայացված է սույն փաստաթղթի «Հետհսկողական գործընթաց» գլխի «Անհամապատասխանություններ և խեղաթյուրումներ» բաժնի 6-րդ կետում։

	Միջոցներ ձեռնարկել գնման առարկա հանդիսացող ապրանքների նախահաշվային գները ՀՀ ֆինանսների նախարարության կողմից հրապարակվող պետական միջնաժամկետ ծախսերի ծրագրի և պետական բյուջեի նախագծերի մշակման շրջանակներում պետական մարմինների բյուջետային հայտերի կազմման և ներկայացման մեթոդական ցուցումների հիման վրա հաշվարկելու (հիմնավորվածությունն ապահովելու) ուղղությամբ։
	Ընդունելի չէ
	
	Կոմիտեի յուրաքանչյուր տարվա բյուջետային հայտերը կազմվում են տվյալ ժամանակաշրջանի համար հաստատված և հրապարակված մեթոդական ցուցումներին համապատասխան, իսկ գնման առարկաների գնման գները ձևավորվում են հետևյալ երեք եղանակներից որևիցե մեկով.
1) նախորդ տարվա (կամ տվյալ տարվա) կնքված պայմանագրի միավորի արժեքով,
2) շուկայի վերլուծությամբ, եթե առկա չէ կնքված պայմանագիր,
3) գնման գին չի սահմանվում` գինը ձևավորվում է մրցութային կարգով` ցածր գնի սկզբունքով։
	Կոմիտեի կողմից ձեռք բերված տվյալների պահոցի մաքսային արժեքը կազմել է 726,586.4 հազ. դրամ (1,686,630 ԱՄՆ դոլար), որը ներառում է ոչ միայն տվյալների պահոցների 1.92 TB SSD SAS 2.5” սկավառակները, այլ նաև տվյալների պահոցների մնացած բաղադրիչները։ Նշված ապրանքները մատակարարվել են Կոմիտեին 999,800․0 հազ. դրամով (առանց ԱԱՀ-ի), որի մեջ սկավառակների արժեքը համամասնորեն կազմել է մոտ 800,000.00 հազ. դրամ:
Կոմիտեի կողմից նախորդ տարվա (կամ տվյալ տարվա) ընթացքում նշված գնման առարկային նույնական տեխնիկական բնութագրով գնում չի իրականացվել։ Կոմիտեի կողմից շուկայի վերլուծութուն նույնպես չի իրականացվել։

	Օրենսդրությամբ հարկային մարմնին վերապահված հարկային հսկողության լիազորությունների շրջանակներում սույն ընթացիկ եզրակացության 10-րդ կետում արձանագրված գնման գործարքում փոխկապակցված կազմակերպությունների (մասնավորապես` «Է.Դ.» ՍՊԸ և «E. D.» AG) և (կամ) ֆիզիկական անձանց առկայության, ինչպես նաև հարկման բազայի հաշվարկման համար այդ ապրանքների մաքսային արժեքի որոշման, ըստ այդմ գնման և վաճառքի գների ճշտությունը (հիմնավորվածությունը) պարզելու ուղղությամբ։
	Ընդունելի չէ
	
	Կոմպոզիտիվ սերվերների և տվյալների պահոցների վերաբերյալ Կոմիտեն դիրքորոշումը հայտնել է իր «2022 թվականի տարեկան հաշվեքննության» ընթացքում, քանի որ վերջիններս ձեռք են բերվել տվյալ ժամանակահատվածում: Բացի այդ, հարցի հետ կապված 2023 թվականին Կոմիտեի կողմից լրացուցիչ պարզաբանումներ ներկայացնելու նպատակով հաշվեքննողի հետ կազմակերպվել է քննարկում և այլ առաջարկություններ չունենք:
	Հաշվեքննիչ պալատի կողմից 2022 թվականին նույնաբովանդակ առաջարկություն չի ներկայացվել, հետևաբար Կոմիտեի արձագանքը չի առնչվում Հաշվեքննիչ պալատի կողմից 2023 թվականի տարեկան ընթացիկ եզրակացությամբ ներկայացված առաջարկությանը։ 2023 թվականի հաշվեքննության ընթացիկ եզրակացությամբ Կոմիտեին արված առաջարկությունը, փաստորեն, մնացել է առանց արձագանք, ինչը հնարավորություն չի ընձեռում դատողություն անել պետական կարիքի համար կատարված գնման գործարքի փաստացի ձեռքբերման (պայմանագրային) գնի հիմնավորվածության մասին։



բ) Տեղեկատվություն նախորդ ընթացիկ եզրակացություններում Հաշվեքննիչ պալատի կողմից արձանագրված անհամապատասխանությունների և խեղաթյուրումների վերացման վերաբերյալ
	հ/հ
	Անհամապատասխանություն / խեղաթյուրում
	Վերացված է/ վերացված չէ/ ընթացքում է
	Հիմնավորումներ
	Հաշվեքննողի մեկնաբանությունը

	Արտաժամյա աշխատանքներ
Առկա է անհամապատասխանություն ՀՀ աշխատանքային օրենսգրքի 184-րդ հոդվածի 1-ին մասով սահմանված պահանջների նկատմամբ, այն է՝ գիշերային աշխատանքի յուրաքանչյուր ժամի համար ժամային դրույքաչափից բացի, վճարվում է հավելում ոչ պակաս, քան ժամային դրույքաչափի 30 տոկոսի չափով:
Առկա է անհամապատասխանություն «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի 8 րդ հոդվածի 2-րդ մասով սահմանված պահանջների նկատմամբ։
	Ընթացքում է
	Կոմիտեի դիրքորոշմամբ՝ ներկա պահին ևս մեկ անգամ միջոցներ են ձեռնարկվում իրականացնել օրենսդրական փոփոխություններ (համապատասխան նախագիծը շրջանառվում է):

	1023-31001 «ՊԵԿ-ի տեխնիկական հագեցվածության բարելավում» միջոցառման 512900 «Այլ մեքենաներ և սարքավորումներ» տնտեսագիտական դասակարգման հոդվածով կատարված ծախսեր
Առկա է անհամապատախանություն Ֆինանսների և Էկոնոմիկայի նախարարի ՀՀ բյուջետային ու հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին 2007 թվականի հունվարի 9‑ի թիվ 5-Ն հրամանի № 16 հավելվածով սահմանված պահանջների նկատմամբ։
	Վերացված է

	1023-11001 «Հարկային և մաքսային ծրագրի» միջոցառման շրջանակներում 426400 «Տրանսպորտային նյութեր» տնտեսագիտական դասակարգման հոդվածով կատարված ծախսեր
3.1. Առկա է անհամապատասխանություն «Հանրային հատվածի կազմակերպությունների հաշվապահական հաշվառման մասին» ՀՀ օրենքի 11-րդ հոդվածի 2-րդ մասի 6-րդ և 7-րդ կետերի պահանջների նկատմամբ: Սկզբնական հաշվառման փաստաթղթերում պետք է ունենան պարտադիր վավերապայմաններ, այդ թվում գործառնության չափման միավորները` դրամական և (կամ) բնաիրային արտահայտությամբ, ինչպես նաև պատասխանատու անձի (անձանց) անունը, ազգանունը, պաշտոնը և ստորագրությունը: Ավտոմեքենաների վառելիքի ծախսը հիմնավորող երթուղային թերթիկներում, բացակայում են օրական կամ ամսական վազքի ցուցմունքները։
3.2. Առկա է անհամապատասխանություն ՀՀ ֆինանսների նախարարի 2014 թվականի հոկտեմբերի 24-ի թիվ 725-Ն հրամանով հաստատված «Հայաստանի Հանրապետության հանրային հատվածի հաշվապահական հաշվառման ստանդարտ»-ով (այսուհետ՝ Ստանդարտ) սահմանված ծախսերի ճանաչման (ստանդարտի 2.47 և 2.48 կետեր) պահանջների նկատմամբ:
3.3. Առկա է անհամապատասխանություն ՀՀ ֆինանսների նախարարի 2016 թվականի «Հանրային հատվածի կազմակերպությունների սկզբնական հաշվապահական հաշվառման փաստաթղթերի և հաշվապահական հաշվառման գրանցամատյանների օրինակելի ձևերը սահմանելու մասին» թիվ 37-Ն հրամանի № 1 հավելվածի 48-րդ կետով նախատեսված ԾԽ-6 ձևի և ՀՀ ֆինանսների նախարարի 2016 թվականի «Հանրային հատվածի կազմակերպությունների գործառնությունների փաստաթղթավորման և փաստաթղթաշրջանառության օրինակելի ուղեցույցը սահմանելու մասին» թիվ 142-Ա հրամանի հավելվածի 7.7-րդ կետի պահանջների նկատմամբ։
	Վերացված չէ
	Կոմիտեի ծառայողական ավտոմեքենաների համար ուղեթերթիկը լրացվում է Կոմիտեի նախագահի 2018 թվականի օգոստոսի 2-ի «ՀՀ պետական եկամուտների կոմիտեի ծառայողական ավտոմեքենաներին հատկացվող վառելիքի տրամադրման կարգը, սահմանաքանակները, ծախսի նորմաները, տրամադրվող լրացուցիչ վառելիքի զեկուցագրի ձևը, մարդատար (բեռնատար) ավտոմեքենայի ուղեթերթիկը, տրամադրված վառելիքի ծախսի հաշվետվությունը և լիակատար նյութական պատասխանատվության պայմանագիրը հաստատելու մասին» թիվ 485-Ա հրամանի Հավելված 5-ի համաձայն, իսկ ֆինանսահաշվային փաստաթղթերի հանձնումը և ընդունումը կատարվում է գրանցամատյաններում` լրացնելով անհրաժեշտ բոլոր տվյալները։
Ինչ վերաբերում է տրանսպորտային միջոցների ծախսերը ՀՀ ֆինանսների նախարարի 2014 թվականի հոկտեմբերի 24-ի N 725-Ն հրամանով (այսուհետ` Հրաման) հաստատված ստանդարտներով իրականացմանը, ապա հայտնում ենք, որ Կոմիտեի հաշվեկշռում առկա տրանսպորտային միջոցները շահագործվում են ՀՀ-ի ողջ տարածքով և վերջիններիս նկատմամբ Հրամանի կիրառումն իրատեսական չէ, քանի որ թվով 22 ստորաբաժանումների վառելիքի կտրոնները տրամադրվում է լիազորված անձանց համապատասխան ստորաբաժանման ղեկավարի կողմից տրված լիազորագրի հիման վրա, իսկ Կոմիտեի նախագահի 2018 թվականի օգոստոսի 2‑ի թիվ 485-Ա հրամանի N 5 Հավելվածը համապատասխանեցված է «Հանրային հատվածի կազմակերպությունների հաշվապահական հաշվառման մասին» ՀՀ օրենքի 11-րդ հոդվածի 2‑րդ մասի 6-րդ և 7 րդ կետերի պահանջներին:
Ելնելով վերոգրյալից հայտնում ենք, որ Կոմիտեի կողմից բյուջետային ծախսերի տնտեսագիտական դասակարգման «Տրանսպորտային նյութեր» հոդվածով կատարված ծախսերի գծով անհամապատասխանության հիմքեր չկան:
Միաժամանակ, վերոգրյալ հարցի կապակցությամբ ներկայացվում է ՀՀ ֆինանսների նախարարության դիրքորոշումը` համաձայն որի Կոմիտեն կարող է չօգտագործել Հրամանով սահմանված փաստաթուղթը, այլ ինքնուրույն սահմանի հաշվառման փաստաթղթերի օրինակելի ձև, որտեղ հստակ նշված կլինի այն ցուցանիշը, որի հիման վրա որոշվում է ծախսված վառելիքի քանակը: Տեղեկացնում ենք, որ Կոմիտեի կողմից սահմանված փաստաթղթի օրինակելի ձևում այդպիսի ցուցանիշ է հանդիսանում տրանսպորտային միջոցի տեխնիկական անձնագրով սահմանված ցուցանիշները (վառելիքի ծախսը յուրաքանչյուր 100 կմ-ի համար) և դրան համապատասխան անցած ճանապարհը:
Միաժամանակ, Կոմիտեի կողմից քննարկվում է 2024 թվականին տարբեր մեթոդներով իրականացնել տրանսպորտային միջոցների վառելիքի գծով ծախսերի հաշվառում։
	Տվյալ հարցի կապակցությամբ ՀՀ ֆինանսների նախարարության կողմից ներկայացված դիրքորոշումը, բխում է ծախսը ճանաչելու համար Ստանդարտով սահմանված պահանջներից՝ այսինքն վառելիքի ծախսը պետք է հաշվարկվի տրանսպորտային միջոցի փաստացի վազքի ցուցիչների ցուցմունքների հիման վրա:

	1023-11001 «Հարկային և մաքսային ծառայություններ» միջոցառման շրջանակներում 426900՝ «Հատուկ նպատակային այլ նյութեր» տնտեսագիտական դասակարգման հոդվածով կատարված ծախսեր։
Առկա է անհամապատասխանություն ՀՀ կառավարության 2017 թվականի հուլիսի 27-ի «Հսկիչ գնումների ֆինանսական աղբյուրների և ձեռք բերված ու չվերադարձված ապրանքների տնօրինման կարգը հաստատելու մասին» N 904-Ն որոշմամբ հաստատված հավելված 1-ի 8-րդ կետով սահմանված պահանջի նկատմամբ։
	Վերացված է
	2024 թվականի փետրվարի 22-ի թիվ 207-Ա հրամանով հաստատվել է «Հսկիչ գնմամբ ձեռք բերված և չվերադարձված՝ շուտ փչացող ապրանքների տնօրինման կարգը»:

	1023-11003 «Հարկային և մաքսային ծառայողների վերապատրաստում» միջոցառման շրջանակներում 463700 «Ընթացիկ դրամաշնորհներ պետական և համայնքային ոչ առևտրային կազմակերպություններին» տնտեսագիտական դասակարգման հոդվածով կատարված ծախսեր և ներկայացված հաշվետվություններ
Առկա է անհամապատասխանություն Կոմիտեի և ՀՀ ՊԵԿ «Ուսումնական կենտրոն» ՊՈԱԿ-ի միջև 2023 թվականի հունվարի 11-ին կնքված «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» թիվ 12 պայմանագրի 4.1 կետով սահմանված պահանջների նկատմամբ։
	Ընթացքում է
	Հիմք ընդունելով Կոմիտեի նախագահի տեղակալ Ա․Սմբատյանի 2023 թվականի դեկտեմբերի 4-ի զեկուցագիրը՝ 2023 թվականի դեկտեմբերից հարկային ծառայողի պատրաստման դասընթացի կազմակերպման անհրաժեշտության վերաբերյալ, 2023 թվականի դեկտեմբերի 8-ին հայտարարվել է հարկային ծառայողի պատրաստման դասընթացի դիմումների ընդունելություն: Նշված ժամանակահատվածում՝ 2023 թվականի դեկտեմբերին, Կոմիտեի Ուսումնական կենտրոնի 2023 թվականի ընթացքում տնտեսված միջոցները (11,619.1 հազ. դրամ) չի վերադարձվել ՀՀ պետական բյուջե՝ դասընթացների պատշաճ անցկացումն ապահովելու նպատակով։
Անհրաժեշտ է նշել այն փաստը, որ դասընթացի մասնակիցների վերջնական թվաքանակի հստակեցմանը հաջորդում է դասընթացների մեկնարկը, իսկ լրացուցիչ ֆինանսավորում ներգրավելու գործընթացը պահանջում է երկարատև ժամանակ, հետևաբար դասընթացների անցկացման ապահովման նպատակով Կոմիտեի Ուսումնական կենտրոնի կողմից որոշվել է 2023 թվականի տնտեսված ֆինանսական միջոցները՝ 11,619.1 հազ. դրամը չվերադարձնել։ Միաժամանակ տեղեկացնում եմ, որ Կոմիտեի Ուսումնական կենտրոնն ընդունելի է համարում նաև հաշվեքննողների դիրքորոշումը:
2024 թվականի ապրիլին ավարտվել է ընդունելության բոլոր փուլերը, որի արդյունքների ամփոփման շնորհիվ է հայտնի դարձել հարկային ծառայողի պատրաստման դասընթացների մասնակցությունն ըստ քանակի (շուրջ 300 դիմորդ` 12-13 խմբերի): Առաջին խմբի դասընթացի (4 խումբ՝ 95 մասնակցով) մեկնարկը տրվել է մայիսի 20 ին, հաջորդ խմբերի դասընթացների մեկնարկը նախանշված է հունիսի 10-ին:
Հարկային ծառայողի պատրաստման դասընթացներին անհրաժեշտ լրացուցիչ ֆինանսական միջոցների վերջնական չափի ճշգրտումից հետո, Կոմիտեի Ուսումնական կենտրոնը կներկայացնի լրացուցիչ ֆինանսավորման հայտ՝ ընդհանուր գումարից նվազեցնելով 2023 թվականի տնտեսումները՝ 11,619.1 հազ. դրամի չափով։
	Հարցը կուսումնասիրվի Կոմիտեի 2024 թվականի պետական բյուջեի վեց ամիսների կատարման հաշվեքննության ընթացքում։

	Հաշվապահական հաշվառման վարում
Առկա է անհամապատասխանություն «Հանրային հատվածի կազմակերպությունների հաշվապահական հաշվառման մասին» օրենքի 6-րդ հոդվածի 1-ին մասի պահանջի հետ համաձայն որի՝ «Կազմակերպությունները պարտավոր են հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրերով»։
Առկա է անհամապատասխանություն ՀՀ կառավարության 2015 թվականի մարտի 26-ի «Հանրային հատվածի կազմակերպություններում հաշվապահական հաշվառում վարելու հնարավորություն ընձեռնող համակարգչային ծրագրերի՝ հանրային հատվածի հաշվապահական հաշվառման ոլորտը կարգավորող օրենսդրության պահանջներին համապատասխանության որոշման կարգը և դրանց ավտոմատացված համակարգերի նկատմամբ պահանջները սահմանելու մասին» թիվ 313-Ն որոշման N 1 հավելվածով սահմանված կարգի 3-րդ, 4-րդ և 5-րդ կետերի պահանջների հետ։ Մասնավորապես՝
•	Հաշվապահական հաշվառում վարելու հնարավորություն ընձեռնող համակարգչային ծրագիրը համարվում է հանրային հատվածի հաշվապահական հաշվառման ոլորտը կարգավորող օրենսդրության պահանջներին համապատասխանող, եթե այն ապահովում է հաշվապահական հաշվառման վարումը, ի մասնավորի, հանրային հատվածի հաշվապահական հաշվառման ստանդարտի (այսուհետ՝ ՀՀՀՀՀՀՍ) հիման վրա մշակված հանրային հատվածի կազմակերպությունների հաշվապահական հաշվառման հաշվային պլանին (այսուհետ` հաշվային պլան) համապատասխան։ 
•	Համակարգչային ծրագիրը պետք է հնարավորություն ընձեռի նաև, որպեսզի` բոլոր գործառնությունների, դեպքերի և իրադարձությունների արդյունքները հաշվապահական հաշվառման հաշիվներում գրանցվեն այնպես, որ դրանք արտացոլվեն այն ժամանակաշրջանի ֆինանսական հաշվետվություններում, որոնց վերաբերում են:
Հաշվապահական հաշվառման ավտոմատացված համակարգի միջոցով հաշվապահական հաշվառումը պետք է վարվի Հայաստանի Հանրապետության հանրային հատվածի հաշվապահական հաշվառման ստանդարտի պահանջներով՝ կիրառելով հաշվային պլանում ներկայացված հաշվապահական թղթակցությունները։
	Վերացված չէ
	Հաշվեքննողի կողմից արձանագրվել է, որ հաշվեքննությունն ընդգրկող ժամանակաշրջանի ավարտի օրվա դրությամբ չի ապահովել ամբողջական անցումը հաշվապահական հաշվառման նոր համակարգին։ Ըստ այդմ Կոմիտեի կողմից վերահսկվող՝ պետությանը պատկանող ակտիվների և պարտավորությունների ամբողջական հաշվապահական հաշվառում չի վարվում։ Մասնավորապես, ՀՀՀՀՀՀՍ-ի պահանջներին և հաշվային պլանին համապատասխան հաշվապահական հաշվառման բացակայությամբ պայմանավորված հաշվեքննությունն ընդգրկող ժամանակաշրջանի ֆինանսական հաշվետվություններում արտացոլված չէ Կոմիտեի կողմից վերահսկվող ՀՀ պետական բյուջեի եկամուտների վերաբերյալ տեղեկատվությունը, մեկ անգամ ևս փաստում ենք, որ հաշվեքննողների կողմից կատարվել է իրավական խեղաթյուրում, որի մասին արդեն ներկայացրել էինք Արձանագրության վերաբերյալ առարկություններում։ Ի լրումն Արձանագրության վերաբերյալ մեր նախորդ առարկությունների հայտնում ենք նաև հետևյալը.
Համաձայն Ստանդարտի 2.27. կետի՝ «Ակտիվները կազմակերպության համար ծառայում են որպես միջոց՝ իր նպատակներն իրագործելու համար․․․․․»։ Ստանդարտի 2.28. կետի համաձայն՝ «Որպեսզի միջոցը բավարարի ակտիվի սահմանմանը, այն պետք է վերահսկվի կազմակերպության կողմից, այսինքն՝ կազմակերպությունը պետք է իրականացնի ակտիվի սեփականության հետ կապված իր իրավունքը։ Կազմակերպությունը վերահսկում է ակտիվը (իրականացնում է ակտիվի սեփականության հետ կապված իր իրավունքը), եթե նա հնարավորություն ունի ստանալու տվյալ միջոցից ստացվող ապագա տնտեսական օգուտները կամ օգտակար պոտենցիալը և միաժամանակ կարող է այլոց համար սահմանափակել այդ միջոցից տնտեսական օգուտներ կամ օգտակար պոտենցիալ ստանալու հնարավորությունը․․․․․»։ Ստանդարտի 2.29. կետի համաձայն՝ «Պարտավորության որոշիչ բնութագրերից է այն, որ կազմակերպությունն ունի որոշակի ձևով գործելու կամ կատարելու ներկա պարտականություն։ Պարտականությունը կարող է լինել կամ իրավական կամ կառուցողական։ Իրավական պարտականությունը իրավաբանորեն ենթակա է անվերապահ կատարման՝ որպես պարտավորեցնող պայմանագրի հետևանք կամ օրենսդրական պահանջ։ Կառուցողական պարտականությունը պարտականություն է, որը բխում է կազմակերպության գործողություն-ներից․․․․»։ Ստանդարտի 2.42. կետի համաձայն՝ «Ակտիվը պետք է ճանաչվի ֆինանսական վիճակի մասին հաշվետվությունում, երբ՝
1) հավանական է, որ ապագա տնտեսական օգուտները կամ օգտակար պոտենցիալը կհոսեն կազմակերպություն,
2) ակտիվն ունի ինքնարժեք կամ արժեք, որը կարող է արժանահավատորեն չափվել․․․․»։
Ստանդարտի 2.44. կետի համաձայն՝ «Պարտավորությունը պետք է ճանաչվի ֆինանսական վիճակի մասին հաշվետվությունում, երբ՝
1) կազմակերպությունը հաշվետու ժամանակաշրջանի վերջի դրությամբ ունի պարտականություն՝ որպես անցյալ դեպքի արդյունք,
2) հավանական է, որ դրա մարման համար կազմակերպությունից կպահանջվի տնտեսական օգուտներ կամ օգտակար պոտենցիալ մարմնավորող միջոցների փոխանցում,
3) մարման գումարը կարող է արժանահավատորեն չափվել»։
Ստանդարտի 2.46. կետի համաձայն՝ «Հասույթի ճանաչումը ակտիվների և պարտա-վորությունների ճանաչման և չափման ուղղակի արդյունք է։ Հասույթը պետք է ճանաչվի ֆինան-սական արդյունքների մասին հաշվետվությունում, երբ առաջացել է ապագա տնտեսական օգուտների կամ օգտակար պոտենցիալի աճ՝ կապված ակտիվի աճի կամ պարտավորության նվազման հետ, որը կարող է արժանահավատորեն չափվել»։
Ստանդարտի 2․47․ կետի համաձայն՝ «Ծախսերի ճանաչումը ակտիվների և պարտա-վորու¬թյունների ճանաչման և չափման ուղղակի արդյունք է։ Ծախսերը պետք է ճանաչվեն ֆինան¬սական արդյունքների մասին հաշվետվությունում, երբ առաջացել է ապագա տնտեսական օգուտների կամ օգտակար պոտենցիալի նվազում՝ կապված ակտիվի նվազման կամ պարտավորության աճի հետ, որը կարող է արժանահավատորեն չափվել»։
Հաշվի առնելով վերոգրյալը, ինչպես նաև հանրային հատվածի հաշվապահական հաշվա-ռումը կարգավորող մի շարք այլ նորմատիվ իրավական ակտերի պահանջները, մեկ անգամ ևս հայտնում ենք, որ Կոմիտեի կողմից հավաքագրվող ՀՀ պետական բյուջեի հարկային եկամուտները վերջինիս համար չեն հանդիսանում ոչ ակտիվներ, և ոչ էլ պարտավորություններ: Վերջիններս հաշվառվում են որպես ՀՀ պետական բյուջեի հարկային եկամուտներ և սահմանված կարգով Լիազոր մարմնի կողմից ներառվում են տվյալ տարվա պետական բյուջեի եկա¬մտային մասում, իսկ Հայաստանի Հանրապետության, որպես մեկ տնտեսական միավորի, համախմբված ֆինանսական հաշվետվությունները, որոնց մեջ ներառված են նաև ՀՀ պետական բյուջեի հարկային եկամուտները, չեն հանդիսանում Կոմիտեի ֆինանսական հաշվետվությունների բաղկացուցիչ մաս, այլ ընդհակառակը՝ Կոմիտեի ֆինանսական հաշվետվություններն են հանդիսանում ՀՀ համախմբված ֆինանսական հաշվետվությունների բաղկացուցիչ մաս։
Միաժամանակ հայտնում ենք, որ հաշվեքննողների կողմից ներկայացված այն գրառումն, ըստ որի Կոմիտեն ամբողջությամբ անցում չի կատարել հանրային հատվածի հաշվապահական հաշվառման համակարգին՝ չի համապատասխանում իրականությանը, քանի որ Կոմիտեն ՀՀ օրենսդրությամբ սահմանված կարգով և ժամկետներում անցում է կատարել հանրային հատվածի հաշվապահական հաշվառման համակարգին, իսկ հաշվապահական հաշվառումը վարվում է համապատասխան համակարգչային ծրագրով։
Հաշվի առնելով վերոգրյալ փաստերը, առաջարկում ենք Ընթացիկ եզրակացությունից հանել 6-րդ կետը, քանի որ ՀՀ պետական բյուջեի հարկային եկամուտները երբևիցե չեն կարող Կոմիտեի համար հանդիսանալ ակտիվ կամ պարտավորություն, դրանք պատկանում են Հայաստանի Հանրապետությանը և արտացոլվում են տվյալ տարվա ՀՀ պետական բյուջեի կատարողականի եկամտային մասում։ Այսպես, 2023 թվականին Կոմիտեն 2.2 տրիլիոն դրամի (ՀՀ 2023 թվականի հարկային եկամուտների գումարը) ֆինանսավորում կամ հասույթ, հետևաբար նաև ծախս, չէր կարող ունենալ։
	Կոմիտեի կողմից վերահսկվող, պետությանը պատկանող՝ 2,221,924.80 մլն. դրամ ընդհանուր գումարով ՀՀ պետական բյուջեի եկամուտների հաշվապահական հաշվառում չվարելու և հաշվեքննությունն ընդգրկող ժամանակաշրջանի ֆինանսական հաշվետվություններում չարտացոլելու վերաբերյալ փաստն արձանագրվել է Կոմիտեի կողմից նույն ժամանակաշրջանում կիրառված հաշվային պլանի հաշվապահական հաշիվներում կատարված գրանցումների, սինթետիկ հաշիվների շրջանառության տեղեկագրում ընդհանրացված տեղեկատվության ուսումնասիրության արդյունքների հիման վրա։ Պարզվել է, օրինակ, որ Կոմիտեի կողմից վերահսկվող՝ պետությանը պատկանող հարկերի և այլ պարտադիր վճարների գծով դրամական հոսքերի, հասույթների, պարտավորությունների (այդ թվում կանխավճարների) և այլն հաշվապահական հաշվառում չի վարվում, այն դեպքում, երբ այդպիսի պահանջ սահմանված է ՀՀՀՀՀՀՍ-ով, դրա համար համապատասխան հաշվապահական հաշիվներ են սահմանված հաշվային պլանով, իսկ վարման կարգը՝ հաշվային պլանի կիրառման հրահանգով։
Տվյալ դեպքում հաշվեքննողները, ելնելով ՀՀՀՀՀՀՍ-ի 2.11. պարագրաֆով սահմանված՝ «Ձևի նկատմամբ բովանդակության գերակայություն» սկզբունքից, առկա խնդիրն ըստ էության և տնտեսական իրականությանը համահունչ ներկայացնելու նկատառմամբ արաձանգրել են, որ Կոմիտեի՝ հաշվեքննությունն ընդգրկող ժամանակաշրջանի ֆինանսական հաշվետվություններում արտացոլված չէ Կոմիտեի կողմից վերահսկվող՝ ՀՀ պետական բյուջեի եկամուտների վերաբերյալ տեղկատվությունը։ Նշված անհամապատասխանությունը պայմանավորված է ՀՀՀՀՀՀՍ-ի պահանջներին և հաշվային պլանին համապատասխան ՀՀ պետական բյուջեի եկամուտների հաշվապահական հաշվառման բացակայությամբ, անկախ ֆինանսական հաշվետվությունների ներկայացման ժամկետներից։
Ինչ վերաբերում է «Հանրային հատվածի կազմակերպությունների հաշվապահական հաշվառման մասին» ՀՀ օրենքի 18-րդ հոդվածի 3 րդ մասի համաձայն՝ Հայաստանի Հանրապետության՝ որպես մեկ միասնական միավորի, ֆինանսական հաշվետվությունները Լիազոր մարմնի կողմից պատրաստելու վերաբերյալ արձագանքին, ապա այն ապահովելու համար, ինչպես սահմանված է նույն օրենքի 18-րդ հոդվածի 1-ին մասով՝ «Բոլոր կազմակերպություններն անալիտիկ և սինթետիկ հաշվառման տվյալների հիման վրա պարտավոր են կազմել առանձին կամ անհատական ֆինանսական հաշվետվություններ»։ Ըստ այդմ, առանց առանձին կազմված և ներկայացված ֆինանսական հաշվետվությունների լիազոր մարմինը չի կարող պատրաստել Հայաստանի Հանրապետության՝ որպես մեկ միասնական միավորի, ֆինանսական հաշվետվությունները։

